
Obligation p[e]r: 25 f:  
 
Erasimus Raith Mühlner zu haschaberg: vnnd Catha 
rina dessen Eheweib, welche Lorenzen Huefnagl Ghrts- [Gerichts] 
Procuratorn alhier, für einen anweiser erbetten, 

.69. 

 
Bekhennen: vnnd entnemmen zu ihrer beuorstehenten 
höchsten hausnotturft, aus den Geörg Seidlischem 
Vormundtschaft zu Kuenrieth, vnnd zwar aus hand[en] 
der beed hierÿber Ghrtl [(gerichtlich] gesezten Vormunder, 
als Wolfen Wagner derohrten, vnnd Sebastian 
Spägl Zu Sünzendorf, Benantlichen .25. f: 
also: vnnd dergestalten, d[a]s sÿe entnemmere selbige 
iedesmahl zu heÿl: [heiligen] Weinnachten Landtsgebreichiger= 
massen Verzünsen, vnnd nach einer beedseits [Beiderseits] 
beschechen Viertl Jehriger Vfkhündtigung [Aufkündigung] wider 
anhaimbs bezahlen wollen, damit aber entzwisch[en] 
vnnd bis dahin die berierte Vormunder, oder 
villmehr der Pflegs Künder, vmb obiges Capital 
genuegsamb versichert seint, also thuen sÿe ent= 
nemmere vmb solches nit nur allein all ihr Ver= 
mögen in Specie aber ihr besizente Mühl zu 
ermelten haschaberg verhypothecirn: sonde[rn] auch 
neben deme mit Friderichen: dan Andree Mayr 
beede daselbsten vnuerschaidtentlich verporgen, welche 
dan auf solche Porgschaft freÿwillig vf sich ge= 
nommen, vnnd d[a]s sÿe sowohl vmb d[a]s Capitall: als 
auch die Züns selbst gelter: vnnd zahler sein woll[en], 
bei Ghrt [Gericht] handtstreichlich angelobt, negstdeme 
so hat sich auf die eingang mitentnemmente Katha= 
rina, all ihren weiblichen Sprichen: vnnd freÿ= 
heiten /: deren sÿe von vorernant ihren anweiser 
genuegsamb Informirt worden ist :/ solange: vnd 
vill verzichen: vnnd begeben, vnnzt [bis] besagtes Capital, 

sambt d[a]s dauon verfahlne intee: wider abgereicht: 
vnnd bezalt sein würdt,     Geschechen den .17. 
   Xbr: [Dezember] .1711.   

